
МҚММ – Барномаи “Занони соҳибкор” 

барои Осиёи Марказӣ - қарзи II барои ҶСП 

“Ҳумо Бонк”  

Макон: ТОҶИКИСТОН 

Рақами лоиҳа: 56156 

Бахши фаъолият: Муассисаҳои молиявӣ 

Намуди эълон: ХУСУСӢ 

Категорияи экологӣ: ММ 

Санаи тасдиқкунӣ: 08 сентябри соли 2026 

Ҳолат: Тасдиқ шуд 

Санаи нашри ҳуҷҷат бо забони 
англисӣ: 

21 сентябри соли 2026 

Мутобиқи банди 1.4.2 (iii) Дастур “Дар бораи 

дастрасӣ ба иттилоот”: “барои лоиҳаҳои аз 

ҷониби роҳбарияти Бонк тасдиқшуда, дар 

ҳолатҳое, ки Шӯрои директорон барои 

тасдиқи онҳо ваколат додааст, муҳтавои 

тавсифи мухтасари лоиҳа (ТМЛ) дар оғози 

давраи дахлдори огоҳнома оид ризоият нашр 

мегардад, ки ба кишвари узви Бонк мутобиқи 

моддаи 13 (iii) Созишнома оид ба таъсиси 

БАТР ирсол мешавад." 

Тавсифи лоиҳа  

Пешниҳоди қарзи афзалиятнок дар ҳаҷми то 2 миллион доллари ИМА (бо асъори Сомонӣ) ба 

ҶСП “Ҳумо Бонк” дар доираи барномаи “Занони соҳибкор” барои Осиёи Марказӣ (CA WiB). 

Маблағ аз сармоягузории Бонк барои пешниҳоди қарз ба КМХМ роҳбаронашон занҳо ва ба 

талабот ҷавобгӯ, мутобиқи меъёрҳои стандартии интихоб, ки дар изҳороти сиёсати барномаи 

CA WiB оварда шудаанд, истифода хоҳад шуд. 

Ҳадафҳои лоиҳа 

Қарзи II дар доираи Барномаи “Занони соҳибкор” барои Осиёи Марказӣ имкон медиҳад, ки 

ҶСП “Ҳумо Бонк” гуногунии заминаи молиявии худро нигоҳ дорад ва ҳаҷми маблағгузории 

КМХМ роҳбаронашон занҳоро дар Тоҷикистон афзоиш диҳад. ҶСП “Ҳумо Бонк” аз дастгирии 

ҳамаҷонибаи техникӣ (ҲТ) ҷиҳати таҳкими тавонмандии дохилӣ дар самти маблағгузории 

корхонаҳои роҳбаронашон занҳо ва инчунин барои мусоидат дар бартарафсозии 

нобаробарии гендерӣ дар дастрасӣ ба маблағгузорӣ бархӯрдор мегардад. 

Таъсир ба раванди гузариш  

Холи арзёбии таъсири чашмдошт ба раванди гузариш: 70 

Қарзи II дар доираи Барномаи “Занони соҳибкор” барои Осиёи Марказӣ ба ҶСП “Ҳумо Бонк” 

пешниҳодшуда ба рушди хусусиятҳои фарогир (аввалиндараҷа) ва рақобатпазири 

(дуюмдараҷа) давраи гузариш тавассути пешбурди соҳибкории занон ва ба таври васеътар, ба 

иштироки фаъоли занон дар фаъолияти соҳибкорӣ мусоидат хоҳад намуд. Ин имкон медиҳад, 

ки тафовутҳои гендерӣ дар самти фарогирӣ аз нуқтаи назари дастрасӣ ба маблағгузорӣ ва шуғл 

коҳиш дода шаванд.  

Маълумот дар бораи муштарӣ  

ҶСП “Ҳумо Бонк”  

Ба ҳолати семоҳаи 1-уми соли 2026 ҶСП “Ҳумо Бонк” аз рӯи ҳаҷми дороиҳо (4.6% саҳм дар 

бозор) ҷойи 8-ум ва аз рӯи ҳаҷми сандуқи қарз (8.1%) ҷойи 4-умро ишғол мекунад. ҶСП “Ҳумо 

Бонк” тақрибан ба 419 ҳазор муштарӣ, ки қариб 4% аҳолии кишварро ташкил медиҳанд, 

тавассути шабакаи иборат аз 25 филиал (аз ҷумла як филиал бо шӯъбаи бонкдории исломӣ), 

58 нуқтаи хизматрасонии муштариён (НХМ) ва 68 идораи нави рақамӣ хизмат мерасонад. 

Маълумоти мухтасар: Ташкилоти “Ҳумо” соли 2004 ҳамчун Фонди қарзии хурди “Ҳумо” дар 

заминаи барномаи қарздиҳии хурди созмони CARE International – ташкилоти ҷамъиятии 

пешбари башардӯстонаи байналмилалии соли 1945 таъсисдодашуда, ки дар самти мубориза 

бо камбизоатӣ фаъолият мебарад, пас аз қабули Қонуни Ҷумҳурии Тоҷикистон “Дар бораи 

қарздиҳии хурд” таъсис ёфтааст. Соли 2008, бо мақсади мусоидат ба рушди минбаъда ва ҷалби 

сармоягузорӣ, ташкилоти мазкур ба “Ҳумо ва Шарикон” аз нав ташкил дода шуд ва дар соли 

2013, пас аз гирифтани иҷозатнома аз Бонки миллии Тоҷикистон (БМТ) барои қабули 

пасандозҳо, он ба ташкилоти амонатии қарзии “Ҳумо” табдил дода шуд. 23 июли соли 2025 

ташкилоти “Ҳумо” аз Бонки миллии Тоҷикистон иҷозатномаи пурраи бонкиро ба даст овард ва 

бо ин восита раванди таҳаввули худро ба бонки тиҷоратии универсалӣ анҷом дод, ки асосан ба 

муштариёни инфиродӣ ва корхонаҳои микро, хурд ва миёна хизмат мерасонад. 

 

  



 

 

PUBLIC 

PUBLIC 

Маълумоти мухтасар оид ба маблағгузории БАТР  

2,000,000.00 долл. ИМА 

Арзиши умумии лоиҳа 

2,000,000.00 долл. ИМА  

Хусусияти иловагӣ 

Сохтори маблағгузорӣ: Қарзи БАТР маблағгузории муҳлатноки бениҳоят заруриро пешниҳод 

менамояд, ки он дар ҳалли масъалаҳои алоқаманд бо дастрасии маҳдуд ба маблағгузории 

миёнамуҳлат ва дарозмуддат барои КМХМ ёрӣ мерасонад. БАТР яке аз камтарин МБМ боқӣ 

мемонад, ки маблағгузориро бо асъори миллӣ аз рӯи меъёрҳои тиҷоратии қобили қабул дар 

Тоҷикистон пешниҳод мекунанд. 

Сохторҳои ва/ё воситаҳои инноватсионии маблағгузорӣ: Лоиҳа аз механизми суғуртаи 

хавфи талафоти аввалин истифода хоҳад бурд.  

Ташкилоти “Ҳумо” аз таҷрибаи машваратчиён оид ба ҳамкории техникӣ баҳри такмилдиҳии 

сандуқи маҳсулот ва механизмҳои хизматрасонӣ бо мақсади пурратар қонеъ гардонидани 

талаботҳои соҳибкорони ҷавон ва занҳои соҳибкор манфиат мебарад. Он ба ташкилот имкон 

медиҳад, ки тавонмандии худро барои истифодаи самараноки имкониятҳо дар ин сегмент 

афзоиш диҳад ва ба раванди фарогирӣ бо хизматрасониҳои молиявӣ суръат бахшад. 

Барнома фаъолияти васеи таҳкими тавонмадиро пешбинӣ мекунад, ки он омӯзиш ва дастгирии 

машваратӣ барои муассисаҳои молиявии шарик (ММШ) ва инчунин КМХМ-ии занон ва 

ҷавононро дар доираи фаъолияти машваратдиҳӣ ба корхонаҳои хурд (ASB) дар бар мегирад. 

Ин ба ҳама иштирокчиён имкон медиҳад ба дониш ва таҷрибаи коршиносон, ки дар бозори 

маҳаллӣ метавонанд вуҷуд надошта бошанд дастрасӣ пайдо кунанд ва аз онҳо баҳра баранд. 

Муҳтавои масъалаҳои экологӣ ва иҷтимоӣ  

Ба категорияи ММ (2024 ESP) нисбат дода шудааст. ҶСП “Ҳумо Бонк” муштарии кунунии БАТР 

ба ҳисоб меравад. Айни замон муштарӣ талаботҳои экологӣ ва иҷтимоии (ТЭИ) №2, 4 ва 9 

БАТР-ро дар доираи уҳдадориҳои ҷории қарзии худ назди БАТР риоя мекунад. Зерлоиҳаҳои 

муносиб барои маблағгузорӣ ба дастгирии қарздиҳии умумӣ, маблағгузории КХМ, қарздиҳии 

хурд ва сармоягузориҳои “сабз” нигаронида мешаванд ва интизор меравад, ки бо сатҳи пасти 

хавфҳои экологӣ ва иҷтимоӣ (ЭваИ) тавсиф мегарданд. Хавфҳои асосии ЭваИ бо қобилияти 

муштарӣ дар ҷорӣ намудани низоми идоракунии масъалаҳои экологӣ ва иҷтимоӣ (ESMS); 

таъсири имконпазири зерлоиҳаҳои маблағгузоришаванда ва хавфҳои марбут ба онҳо дар 

занҷири таъминот; мавҷуд будани сатҳи баланди хавф дар бахшҳо ё минтақаҳо; ва инчунин бо 

масъалаҳои меҳнат, беҳдошт ва бехатарии меҳнат алоқаманд мебошанд. Санҷиши 

ҳамаҷонибаи масъалаҳои экологӣ ва иҷтимоӣ (ЭваИ) тавассути таҳлили ҳисоботи солонаи 

муштарӣ оид ба масъалаҳои ЭваИ гузаронида шуд. Дар давоми санҷиши ҳамаҷонибаи 

масъалаҳои ЭваИ камбудиҳо дар риояи талаботҳо, бахусус дар мавриди риояи ТЭИ 2, 4 ва 9 

муайян гардиданд. 

Камбудиҳои мазкур тавассути чораҳои бо муштарӣ ҳамоҳангшуда ва дар Нақшаи идоракунии 

масъалаҳои экологӣ ва иҷтимоӣ (ESMP) ё дар шакли уҳдадориҳои экологӣ ва иҷтимоӣ дар 

Созишномаи маблағгузорӣ инъикосшуда бартараф карда мешаванд. 

Интизор меравад, ки ҶСП “Ҳумо Бонк” низоми идоракунии масъалаҳои экологӣ ва иҷтимоии 

(ESMS) худро барои арзёбии самаранок ва мониторинги хавфҳо ва таъсироти экологӣ ва 

иҷтимоӣ ва инчунин механизми дохилии баррасии шикоятҳоро мутобиқи талаботҳои ТЭИ 2, 4 

ва 9 таҳким мебахшад. Ин риояи рӯйхати истисноҳои БАТР-ро дар соҳаи экологӣ ва иҷтимоӣ ва 

тавсияҳои дахлдори БАТР барои муассисаҳои молиявӣ дар бар мегирад. Зерқарзгирандагоне, 

ки аз ҷониби муштарӣ маблағгузорӣ мегарданд бояд қонунгузории амалкунандаи миллиро дар 

соҳаи ҳифзи муҳити зист ва иҷтимоӣ, тандурустӣ ва бехатарӣ ва кодекси меҳнат низ риоя 

намоянд. ҶСП “Ҳумо Бонк” ҳисоботҳои солонаро оид ба масъалаҳои экологӣ ва иҷтимоӣ (ЭваИ) 

дар робита бо татбиқи низоми идоракунии масъалаҳои экологӣ ва иҷтимоӣ (ESMS), риояи 

талаботҳои БАТР, натиҷаҳои санҷишҳои гузаронидашудаи зерлоиҳаҳо ва инчунин ҳама гуна 

рӯйдодҳои муҳим дар соҳаи муҳити зист ва иҷтимоӣ ба БАТР пешниҳод мекунад. 

ҶСП “Ҳумо Бонк” инчунин уҳдадор аст, ки маълумотро дар бораи низоми идоракунии 

масъалаҳои экологӣ ва иҷтимоӣ (ESMS) мутобиқи ESP 2024 ба таври оммавӣ ифшо намояд. 

Ҳамкории техникӣ маблағгузории грантӣ 

Ҳамкории техникӣ (ҲТ): Лоиҳа бо дастгирии ҲТ дар доираи ду ҷузъи бо ҳам алоқаманд амалӣ 

мегардад: 

(i) таҳкими тавонмандии ММШ бо мақсади минбаъд баланд бардоштани қобилияти онҳо дар 

қонеъ намудани талаботҳои КМХМ-и роҳбаронашон занҳо ва инчунин гузаронидани 

чорабиниҳои байнисоҳавӣ ҷиҳати дастгирии пешбурд ва идоракунии Барнома; 

(ii) дастрасии КМХМ-и роҳбаронашон занҳо ба таҷрибаи пешқадам (Машваратҳо барои 

корхонаҳои хурд). Ҳамкории техникӣ дар сурати пешниҳод гардидани маблағгузорӣ аз ҷониби 

донорҳо (манбаи имконпазири маблағгузорӣ: Фонди махсуси саҳмдорон). 

Ҳамкории ғайритехникӣ: Лоиҳа бо механизми суғуртаи хавфи талафоти аввалин (FLRC) дар 

ҳаҷми то 10% аз маблағи қарзи барномаи “Занони соҳибкор” (бо маҳдудияти то 70% барои ҳар 

як зерқарзи алоҳида) таъмин мебошад. Агар талафотҳои қарзӣ дар натиҷаи иштироки ҶСП 

“Ҳумо Бонк” дар барнома ба миён оянд, онҳо тавассути механизми FLRC ҷуброн карда 

мешаванд. Манбаи маблағгузорӣ: SBIF. 

Маълумот барои тамос бо Ширкат  

Азамжон Аббасов 

AbbasovA@humo.tj  

+992 (44) 640-55-44  

https://www.humo.tj/ 

кӯчаи Н. Қарабоев 148/1, ш. Душанбе, 734061, Ҷумҳурии Тоҷикистон  

 

Санаи навкунии охирини ТМЛ 

21 сентябри соли 2026 

https://www.humo.tj/

Дарки раванди гузариш  

Маълумоти иловагӣ дар бораи муносибати БАТР нисбати баҳодиҳии таъсири раванди 

гузариш инҷо оварда шудааст.  

Имкониятҳо барои тиҷорат  

Оид ба масъалаҳои алоқаманд бо имкониятҳои тиҷоратӣ ё харид, бо ширкати муштарӣ тамос 

гиред.  

Оид ба масъалаҳои алоқаманд бо имкониятҳои тиҷоратӣ бо БАТР (ки бо масъалаҳои  харид 

вобаста нест) тамос гиред:  

Тел: +44 20 7338 7168  

Суроғаи электронӣ: projectenquiries@ebrd.com  

Барои лоиҳаҳои бахши давлатӣ аз пайванди зерин истифода баред Фаъолияти харид 

дар БАТР:  

  

Тел: +44 20 7338 6794  

Суроғаи электронӣ: procurement@ebrd.com  

Дархостҳои умумӣ  

Дархостҳои мушаххасро метавонед бо истифода аз Варақаи дархости БАТР пешниҳод 

намоед.  

Сиёсати экологӣ ва иҷтимоӣ (СЭИ)  

СЭИ ва Талабот оид ба татбиқи лоиҳаҳо (ТТЛ) роҳҳое, ки БАТР тавассути онҳо уҳдадориҳои 

худро ҷиҳати мусоидат ба “рушди аз ҷиҳати экологӣ бехатар ва устувор” иҷро менамояд, 

муайян мекунанд. СЭИ ва ТТЛ муқаррароти махсусро барои муштариён оид ба риояи 

талаботҳои амалкунандаи қонунгузории миллӣ роҷеъ ба иттилооти ҷамъиятӣ ва машварат, аз 

он ҷумла дар бораи ташкили механизми баррасии шикоятҳо барои қабул ва бартараф 

намудани нигарониҳо ва ҳалли шикоятҳои ҷонибҳои манфиатдор, бахсус, оид ба фаъолияти 

муштарӣ ва лоиҳа, ки бо масъалаҳои муҳити зист ва иҷтимоӣ алоқаманданд, дарбар мегиранд. 

Вобаста аз хусусият ва ҳаҷми хавфҳо ва таъсири экологӣ ва иҷтимоии лоиҳа, БАТР иловатан аз 

муштариёни худ талаб мекунад, ки дар мавриди зарурӣ маълумотро дар бораи хавфҳо ва 

таъсироти лоиҳаҳо ошкор созанд ё бо ҷонибҳои манфиатдор машваратҳои пурмуҳтаво 

гузаронида, фикру мулоҳизаҳои онҳоро баррасӣ намоянд ва ба онҳо посух диҳанд.   

Маълумоти бештар дар бораи таҷрибаи БАТР дар ин робита дар СЭИ оварда шудааст.   

Росткорӣ ва риояи талабот  

Идораи Сармутахассиси БАТР оид ба риояи талабот (OCCO) ба идоракунии шоиста мусоидат 

намуда, истифодаи стандартҳои олии таҷрибаи росткориро дар тамоми фаъолияти 

Бонк мутобиқи таҷрибаи пешқадами байналмилалӣ, таъмин мекунад. Санҷиши 

маҷмӯии таҷрибаҳои росткорӣ нисбати тамоми муштариёни Бонк бо мақсади пешгирӣ 

намудани таҷрибаҳое, ки ба росткорӣ ва обрӯву эътибори Бонк таҳдид мекунанд, анҷом дода 

https://www.ebrd.com/what-we-do/economic-research-and-data/transition-impact.html
mailto:projectenquiries@ebrd.com
https://www.ebrd.com/home/work-with-us/project-procurement.html
https://www.ebrd.com/home/work-with-us/project-procurement.html

мешавад. Бонк бар он ақида аст, ки роҳи муассиртарини таъмин намудани росткорӣ дар 

амалиёти Бонк муайяннамоӣ ва ҳалли масъалаҳо дар марҳилаҳои баҳодиҳӣ ва тасдиқи лоиҳа 

мебошад. OCCO дар ин талошҳои муҳофизатӣ нақши калидӣ дорад ва инчунин пас аз 

сармоягузорӣ дар пайгирии таҷрибаҳои таҳдидкунандаи росткорӣ дар лоиҳаҳо кӯмак мекунад.   

OCCO инчунин барои таҳқиқи иттиҳомоти қаллобӣ, коррупсия ва рафтори нодуруст дар доираи 

лоиҳаҳое, ки аз ҷониби БАТР маблағгузорӣ мегарданд, масъул аст. Ҳар як шахс, новобаста аз 

он ки дар дохили Бонк ва ё берун аз он аст, дар сурати гумонбарии амали қаллобӣ 

ё коррупсионӣ бояд ба Сармутахассис оид ба риояи талабот гузориши хаттиро тавассути 

почтаи электронӣ зерин compliance@ebrd.com ирсол намояд. Тамоми масъалаҳои ирсолшуда 

аз тарафи OCCO барои қабули чораҳои минбаъда дида баромада мешаванд. Ҳама гузоришҳо, 

аз ҷумла паёмҳои махфӣ низ баррасӣ мегарданд. Гузоришҳо метавонанд бо ҳама забонҳои 

Бонк ё кишварҳои амалиёти Бонк тартиб дода шаванд. Маълумоти пешниҳодшуда 

бояд объективӣ бошад.  

Сиёсати дастрасӣ ба иттилоот (СДИ)  

СДИ пас аз эътибор пайдо намудани он санаи 1 январи соли 2020, роҳҳои ифшо кардани 

маълумот аз ҷониби БАТР, машварат бо ҷонибҳои манфиатдор ҷиҳати пешбурди огаҳӣ ва 

фаҳмиши беҳтари стратегияҳо, сиёсатҳо ва амалиётҳоро муайян мекунад. Барои фаҳмидани 

он, ки дар торнамои БАТР кадом маълумот дастрас аст ба саҳифаи Сиёсати дастрасӣ ба 

иттилоот ташриф оред.  

Дархостҳои мушаххасро барои гирифтани маълумот метавонед бо истифода аз Варақаи 

дархости БАТР ирсол намоед.  

Мақоми мустақили ҳисоботдиҳӣ оид ба лоиҳаҳо (ММҲЛ)  

Агар кӯшишу талошҳои Муштарӣ ё Бонк оид ба ҳалли масъалаҳои муҳити зист, иҷтимоӣ 

ё масъалаҳои ифшои оммавии иттилоот (масалан, тавассути механизми баррасии шикоятҳои 

Муштарӣ дар сатҳи лоиҳа ё тавассути ҳамкории мустақим бо роҳбарияти 

Бонк) бенатиҷа монанд, шахсони алоҳида ва ташкилотҳо метавонанд мушкилиҳои худро 

тавассути муроҷиат ба Мақоми мустақили ҳисоботдиҳии БАТР оид ба лоиҳаҳо ҳаллу фасл 

намоянд.  

ММҲЛ мушкилиҳоеро, ки дар доираи Лоиҳа аз рӯи тахмин зарар овардаанд (ё 

метавонанд зарар оваранд), мустақилона мавриди баррасӣ қарор медиҳад. Ҳадафи мақом аз 

ин иборат аст: дастгирии муколамаи ҷонибҳои манфиатдори Лоиҳа баҳри ҳаллу 

фасли масъалаҳои муҳити зист, иҷтимоӣ ва масъалаҳои ифшои оммавии иттилоот; муайян 

кардани мувофиқати Бонк бо сиёсати экологӣ ва иҷтимоӣ ё муқаррароти сиёсати дастрасӣ ба 

иттилоот , ки ба лоиҳаҳои мушаххас алоқаманд мебошанд; ва дар ҳолати зарурӣ, аз байн 

бурдани ҳамагуна ҳолатҳои мавҷудбудаи риоя накардани ин сиёсатҳо ва ҳамзамон пешгирии 

риоя накардани талабот дар оянда аз ҷониби Бонк.   

Лутфан ба торнамои Мақоми мустақили ҳисоботдиҳӣ оид ба лоиҳаҳо  ворид шавед ва 

маълумоти бештарро дар бораи ММҲЛ ва ваколатҳои он; тарзи пешниҳоди Дархост барои 

баррасӣ пайдо намоед; ё бо ММҲЛ тавассути суроғаи электронии ipam@ebrd.com барои 

гирифтани дастур ва маълумоти бештар дар бораи ММҲЛ ва тарзи пешниҳоди дархост, тамос 

гиред.   

 

mailto:compliance@ebrd.com
https://www.ebrd.com/what-we-do/strategies-and-policies/access-to-information-policy.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/eform/information-request
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/project-finance/independent-project-accountability-mechanism.html
https://www.ebrd.com/home/forms/ipam-english.html
mailto:ipam@ebrd.com

